
ရထားမှာ စက်ခေါင်းမှူးမပါရင် အလကားပဲ 

‘’ဦးစက်ခေါင်း နန်းလတ် သုံးဆယ်သားလောက်’’
မျက်မှန်းတန်းမိနေတဲ့ဈေးဝယ်သူတွေရော၊ ဈေးထဲက ဈေးသည်အချင်းချင်းရော သူ့နာမည်အရင်းကို
ဘယ်သူမှ မခေါ်ကြဘူး။ သူ့ကို ဦးစက်ခေါင်းပဲခေါ်ကြတာ။ သူကလည်း အဲဒီနာမည်ခေါ်လိုက်တိုင်း
ပြုံးပြုံးကြီး သဘောကျနေတတ်တာလေ။ 
‘’နန်းသေး ၊ နန်းလတ်၊ နန်းကြီးရမယ်နော်.. မုန့်ဖတ်လား ၊ညှပ်လား၊ ခေါက်ဆွဲလား
ကြိုက်တာပြော အကုန်ရမယ်.. ’’
သူ့ရဲ့ ဈေးရောင်းသံနောက်မှာတော့ အမြဲလိုလို ရထားဥသြသံကိုပဲကြားယောင်နေမိတယ်။ အင်းလေ 
သူ ရထားပေါ်ပြန် မရောက်တာ ၆လကျော်ကြာပြီကိုး။ အမှန်ဆိုရင် သူလည်းဒီအချိန်မှာ မြန်မာ့
မီးရထား ယူနီဖောင်းကိုဝတ် ၊ ရထားစက်ခေါင်းခန်းမှာနေပြီ ရထားအသစ်ကြီးကို မောင်းနေရမှာ။ 
ခရီးသွားပြည်သူတွေကလည်း လိုရာခရီးကို နှင်ကြတော့မှာမဟုတ်လား။ သူ့ရထားပေါ်မှာ 
အနယ်နယ်အရပ်ရပ်မှာ အလုပ်လုပ်ပြီး အိမ်ပြန်ကြတဲ့ အိမ်လွမ်းသူတွေပါမယ်။ အလုပ်သစ် တစ်ခုကိုစတင်ဖို့ 
ထွက်လာခဲ့တဲ့ ခရီးသွားလည်းပါမယ်။ တစ်ယောက်ယောက်ဆီကနေ ရှောင်ပြေးချင်လို့ ထွက်ခွာလာသူလည်း
ပါမယ်။စီးပွားရေးအတွက် အထုပ်အပိုးနဲ့ ခရီးဆက်သူလည်းပါမယ်။ ဒါမှမဟုတ် တစ်စုံတစ်ယောက်ရင်ခွင်ဆီ
အပြေးလာနေတဲ့သူလည်းပါမယ်ပေါ့။ ဘယ်လိုပဲဖြစ်ဖြစ် သူ့တာဝန်က ခရီးသွားပြည်သူတွေကို  လိုရာခရီးကို
အရောက်ပို့ဆောင်ပေးရမှာမဟုတ်လား။ 
အခုတော့ ၂၀၂၁ ၊ဖေဖော်ဝါရီတစ်ရက်နေ့ကစလို့သူတို့ဘ၀တွေလည်း အကုန် တစ်စစီပြန့်ကျဲကုန်တာပဲ။
လက်မှတ်အရောင်းဝန်ထမ်း ကိုမင်းလွင်က စစ်ကိုင်းမှာ ဓားမရောင်းတယ်၊ လက်မှတ်စစ် စန်းဦးက 
ကွမ်းယာဆိုင်ဖွင့်သတဲ့။ ရထားဘူတာစောင့် ဟိုအမွှာညီအစ်ကိုကတော့ လာဖယ်မခိုင်းမချင်း ဘူတာရုံမှာပဲေ
နတယ်တဲ့။ဘယ် ရထားမှတော့ မလာတော့ဘူးပေါ့။ တွဲစောင့်ကိုလှမောင်ကတော့ စက်ရုံတစ်ခုမှာ အစောင့်ဝင်
လုပ်နေတယ်လို့ပြောတာပဲ။ သူလည်းဘာထူးလိုလဲ ရထားစက်ခေါင်းမှူးဘ၀ကနေ မုန့်ဖတ်သည်ဘ၀ကို ဂျွမ်း
ထိုးပစ်ဝင်လိုက်ရတာမဟုတ်လား။ 
။			   ။			   ။

‘’ပြည်သူ့အစိုးရပြန်မတက်မချင်း ကျွန်တော်ရထားပြန်မမောင်းဘူး’’
ဘူတာရုံရှေ့မှာ အော်လံကိုင်ပြီး ရထားဝန်ထမ်းတွေကို သူကိုယ်တိုင်ဦးဆောင်စည်းရုံးခဲ့တာ
ဖေဖော်ဝါရီလ အစကတည်းကဆိုပါတော့။ သူ့ရဲ့စက်ခေါင်းရာထူးကို သူစွန့်သလို၊ ဌာနအသီးအသီးက
အရာရှိတွေလည်း ရာထူးမျိုးစုံစွန့်ခဲ့ကြတယ်။ ဒါတင်ဘယ်ကအုံးမှာလဲ ရထားဝန်ထမ်းမိသားစုတွေကပါ
နေထိုင်ရာ အိမ်လေးတွေကို စွန့်ခဲ့ကြရတာမဟုတ်လား။ ရထားမိသားစုဆိုတာ အများအားဖြင့် ၀န်ထမ်း
လိုင်းခန်းမှာ နေကြတာများတယ်။ ရထားလိုင်းခန်းမှာပဲနေပြီး အနှီးထွေးလေးနဲ့ မွေးဖွားလာရာကနေ 
အဖြူအစိမ်းကျောင်းသား၊ တက္ကသိုလ်ကျောင်းသား နောက်ဆုံး အိမ်ထောင်ကျတဲ့အထိ နေထိုင်ကြီးပြင်း
ကြတာမျိူး။ ရထားဝန်ထမ်းရဲ့သား၊ သမီးတွေကလည်း အများအားဖြင့် ရထားဝန်ထမ်းဆက်လုပ်ကြတယ်။ 
ဒီလိုနဲ့ ရထားလို့ပြောလိုက်တာနဲ့မိသားစုလိုက် မျိုးရိုးစဉ်ဆက် လုပ်ကိုင်နေကြတာ မြင်ရလိမ့်မယ်။
အင်း.. အခုတော့ ရထား သံလမ်းနားက ရထားဝန်ထမ်းအိမ်ယာတွေလည်း လူသူကင်းမဲ့သွားပြီ။ 
ကိုယ်စီကိုယ်စီ ကိုယ့်ဒေသပြန်ကြ၊ တစ်နေရာရာမှာ ခိုကပ်နေကြနဲ့ ရထားမိသားစုကြီးလည်း တကွဲတပြား
စီပေါ့လေ။ 
သူကတော့ သမီးကြီးရဲ့အိမ်ကို ကိုယ့်အိမ်လိုသဘောထားလိုက်ရတာပဲ။ သမီးကြီးက မုန့်ဖတ်အရောင်းအ၀ယ်
လုပ်တယ်။မိဘရဲ့လက်ငုတ်လက်ရင်းကို သားသမီးက လုပ်တာမဟုတ်ဘဲ သားသမီးရဲ့ လက်ငုတ်လက်ရင်းကို 
အဖေလုပ်တဲ့သူက  ပြန်ဝင်လုပ်နေရတာလေ။  တကယ်တော့ သမီးကြီးကို ရထားဝန်ထမ်း ဖြစ်စေချင်ခဲ့တာ ။
အခုတော့လည်း သမီးရွေးခဲ့တဲ့ စီးပွားရေးကပဲ သူ့ကို ထမင်းပြန်ကျွေးနေတာ။
	 မနက်ဆို သူက အစောဆုံးအိပ်ယာထ သမီးကြီးအသင့်လုပ်ပေးထားတဲ့
တောင်းကိုယူ ဈေးထွက်ရုံပဲ။ တစ်ခါလေ အော်ဒါမှာလည်း သူပဲခပ်မြန်မြန်သွားပို့လိုက်တယ်။
သမီးကြီးရဲ့ သားလေးက ဘိုးဘိုးက စက်ခေါင်းမှူးလည်းဆိုသေးတယ် တစ်ခါမှ ရထားလည်း
မောင်းမပြဘူးလို့ ပြောတော့ သူ့မှာ ရင်နာလိုက်ရတာ။ တကယ်ဆို သူ့မြေးလေးက သူမောင်းတဲ့
ရထားကို မစီးဖူးသေးဘူးမဟုတ်လား။ သူတို့မိသားစုစီစဉ်ထားတာက ဒီတစ်ခေါက်ခရီးသွားရာသီ
ကျရင် သူမောင်းတဲ့ရထားကြီးကို ကလေးတွေလိုက်စီးဖို့ စီစဉ်ထားပြီးသား။ သူ့မိန်းမကပုဂံတဲ့၊
သူ့သမီးငယ်က မြစ်ကြီးနားတဲ့၊ သူ့သားငယ်က ပြင်ဦးလွင်တဲ့ ဟော  သမီးကြီးကတော့ အဖေ့မြေးသာ
ပါအောင်ခေါ်သွားပါတဲ့လေ။ 
	 ‘’ဘိုးဘိုးစက်ခေါင်း ရထားဘယ်တော့ပြန်မောင်းမှာလဲ’’
ခုနှစ်ရှိပြီဖြစ်တဲ့ မြေးလေးက ခရီးသွားရမယ်ဆိုလို့ နေ့တိုင်း အဲဒီမေးခွန်းကို မေးတာ မမေ့မလျော့ပဲ။ 
	 ‘’မကြာတော့ပါဘူးမြေးရာ ဟောဟိုမှာတွေ့လား အဘိုးရဲ့ယူနီဖောင်း
	 အဲဒါဝတ်ပြီး မကြာခင် ခရီးသွားကြမယ်လေကွာ ငါ့မြေးက ဘယ်သွားချင်တာလဲ’’
သူ့မြေးက ခေါင်းလေးကုတ်ပြီးစဉ်းစားတယ်။ ပြီးတော့ သူဖြစ်ချင်တာလေး ပဲတောင်းဆိုရှာတယ်။
	 ‘’ဟိုဘက်ဘေးအိမ်က ဖိုးသားကို ငါ့အဘိုးက ရထားမောင်းတာလို့ ပြောထားတာ ဘိုးဘိုးရ
အဲဒါကြောင့်လေ ..ဘယ်သွားရ သွားရ ဘိုးဘိုးစက်ခေါင်း မောင်းတာစီးရရင်ပြီးရောဗျာ’’
။				    ။			   ။

	 စပြီး စီဒီအမ်လုပ်တဲ့နေ့က သူမောင်းတဲ့ရထားကို မန္တလေးမြစ်ကြီးနားလမ်းပေါ်မှာ ဒီအတိုင်း တိခနဲ 
ရပ်ခဲ့သေးတာ။နောက်ပြန်စဉ်းစားကြည့်တော့ ဒီရထားက ပြည်သူပိုင်၊ အစိုးရပိုင်ရထား ပျက်ဆီးသွားလို့ 
မဖြစ်ဘူးဆိုတဲ့စိတ်နဲ့ ဘူတာရုံရောက်အောင် ပို့ပြီးမှ သူအပြီးထွက်လာခဲ့တယ်။ ရထားမောင်းသူ၊
သင်္ဘောမောင်းသူ၊ လေယဉ်မောင်းသူ၊ ကားမောင်းသူတွေမှာ တူညီတဲ့ခံစားချက်တစ်ခုရှိကြတယ်။
အဲဒါဘာလဲဆိုတော့ သူတို့မောင်းတဲ့ယဉ်တွေကို သူတို့ရဲ့ဆွေမျိုးသားချင်းတွေလို သံယောဇဉ်ဖြစ်ကြတာပဲ။ 
သူလည်းသူ့ရထားကြီးကို ထားရစ်ခဲ့ရတာ တစ်ရက်မှ မပျော်ခဲ့ဘူး။ နောက်ပြီး သူ့လုပ်ဖော်ကိုင်ဘက်တွေနဲ့

လည်း မဆုံရတာ အတော်ကြာပါပီကော။ ပုန်းတဲ့သူကပုန်း၊ ခိုတဲ့သူကခို၊ ပြေးတဲ့သူကပြေးနဲ့ အားလုံး
ပြန့်ကျဲနေကြတာ။
	 ‘’အဖေ့ ရော့.. ဒီလအသုံး’’
အပြင်က ပြန်လာတဲ့ သူ့သမီးကြီးက သူ့အိတ်ထောင်ထဲ ပိုက်ဆံလာထည့်ပေးတယ် ။ သမီးကြီးက 
သိပ်သိတတ်တာ။ လကုန်ပြီဆို သူ့တပည့်စီဒီအမ်တွေကို မုန့်ဖိုးပဲဖိုး ပို့ပေးတတ်တာသိနေတော့ေ
ငွလေးတွေ လာလာထည့်ပေးတတ်တယ်။ ဖေဖော်ဝါရီ လအစတုန်းကတော့ သူတို့တွေကို ပြည်သူလူထုက 
ထောက်ပံ့ကြပါတယ်။ နောက်ပိုင်းကျတော့လည်းစီးပွားရေးက ကျသည်ထက်ကျ၊ တခြားေ
တ်ာလှန်ရေးလုပ်ငန်းတွေမှာ လည်းလှူနေ ၊ကူနေရတော့ သူတို့ဆီ ထောက်ပံ့ငွေ မရောက်လာတော့ဘူး။ 
သူက သမီးကြီးကျွေးထားလို့ စားနိုင်နေနိုင်ပေမယ့် သူ့လက်အောက်က အငယ်တွေကေ
တ်ာတော်ဒုက္ခရောက်နေရှာတာ။ ဒီလတော့ မိန်းမမီးဖွားဖို့ ငွေလိုတဲ့ လက်မှတ်စစ် စန်းဦးကို ငွေလေးဘာလေး 
ပို့ရမယ်။ 
	 ‘’သမီးဒီလတော့ နည်းနည်းပိုပေးပါလား အဖေ စန်းဦးဆီကိုပါ ပေးချင်လို့’’
သူ့သမီးက သူ့ကိုဘယ်တော့မှချိုသည် ခါးသည်မပြော။ အဖေ့သဘောပဲ။ 
‘’နောက်ရက်မှ ယူပါလားအဖေ ဈေးရင်းစရာလေးတစ်ခုရှိလို့
မကြာဘူး အဖေ သုံးလေးရက်ပဲ’’
သမီးကြီးက စကားတည်တယ်။ သူပေးမယ်ဆို စိတ်ချရတယ်။ အင်း စန်းဦးမိန်းမလည်းမွေးဖို့ နည်းနည်း
တော့ လိုပါသေးတယ်။ တော်လှန်ရေးကာလ မအောင်မချင်းတော့ ဒီလိုပဲမျှသုံးနေကြရတာပဲ။ အရေးတော်ပုံ
အောင်ရင်တော့ တစ်နိုင်ငံလုံး အဆင်ပြေပါပြီလေ။
။				    ။				    ။

	 ‘’ဘိုးဘိုးစက်ခေါင်း ‘’
အိပ်ယာထလာကာစ သူ့မြေးလေးက သူ့ကို တစာစာအော်ခေါ်နေတယ်။ ပြီးမှ မနက်ဖြန်မနက်စောစော 
မုန့်ဖတ်အော်ဒါအတွက် ပြင်ဆင်နေတဲ့ သူနားကို ရောက်လာပြီး 
	 ‘’ဘိုးဘိုး ရထားဝတ်စုံတွေရော’’
တဲ့။ အူကြောင်ကြောင်ကလေးနဲ့ သူ့အဘိုးခေါင်းပေါ်မှာ ဦးထုပ်မဆောင်းထားလို့ရှာသေးတာ။ ပြီးတော့မှ 
ဦးထုပ်ချိတ်ထားတဲ့ နေရာကို လှမ်းကြည့်လိုက်ပြီး 
	 ‘’ဘိုးဘိုးစက်ခေါင်း ဦးထုပ်လည်းမဆောင်းထားဘူး ‘’
လို့ အိပ်ချင်မူးတူးနဲ့ ပြောရှာတယ်။ သူ့မြေးနေ့ခင်းတစ်ရေးအိပ်ပြီး အိပ်မက်ယောင်နေတာထင်ပါရဲ့။	
‘’ဘာလို့လဲမြေးရဲ့ ‘’
အဲဒီတော့မှ သူ့မြေးက တဟီးဟီး နဲ့ ထရယ်ပြီး သားအိပ်မက် မက်နေတာတဲ့။ 
	 ‘’ဘာအိပ်မက်မက်တာလဲကွ ‘’
သူ့မြေးက မျက်လုံးလေးစင်းပြီး သူ့အမေးကို ပြန်စဉ်းစားပြီး အိပ်မက်ကို ပြန်ပုံဖော်နေတယ်။
‘’ဘိုးဘိုးစက်ခေါင်းက ရထားကြီးကိုမောင်းနေတာတဲ့
 ဟောဟိုက ရထားဝတ်စုံတွေလည်းဝတ်ထားတယ် 
ဒါပေမယ့်’’
ငိုမဲ့မဲ့ဖြစ်သွားပြီး ဆက်ပြောတယ်။
	 ‘’သားတို့လည်းမပါဘူး ဘိုးဘိုးတစ်ယောက်တည်းပဲ’’
သူ့မြေးက သူတို့ကိုပါမခေါ်သွားလို့ ၀မ်းနည်းပုံရတယ် ။အင်းလေ အိပ်မက်ဟာ  
အပြင်မှာ တကယ်ဖြစ်သလိုမျိုး သူတို့လူကြီးတွေတောင်ဖြစ်တတ်တာမဟုတ်လား။ သူလည်း

	 အား……… 
လမ်းပေါ်ကနေ ဆီးပြီး တစ်စုံတစ်ယောက်သူ့ကို ရိုက်ချလိုက်ပုံရတယ်။ သူ့ခေါင်းတစ်ချက် 
ပူခနဲဖြစ်သွားပြီးတဲ့နောက် သူ့ဆိုက်ကယ်လဲသွားတယ်။ သူမျက်စိတစ်ချက်ဖွင့်ကြည့်ပေမယ့်
ဘာမှမမြင်ရတော့ဘူး။ 
။				    ။				    ။

	 ရထားတွဲခေါင်းမှာ ယူနီဖောင်းအပြည့်နဲ့ သူကရထားမောင်းနေတာ။ လက်ထဲမှာ ပိုက်ဆံတွေကလည်း 
ကိုင်ထားသေးတယ်။  စန်းဦးမိန်းမ မီးဖွားဖို့ ပိုက်ဆံသွားပေးနေတာတဲ့။ ရထားပေါ်မှာသူ့မိန်းမလည်းပါတယ် 
။ သူ့မြေးလေးလည်းပါတယ်။ နောက်ပြီး တွဲစောင့် လှမောင်လည်းပါတယ်။ သူမနက်တိုင်းပို့နေကျ 
မုန့်ဖတ်တောင်းတွေလည်းပါတယ် ။ သူ့ရထားက မောင်းသာမောင်းနေတယ် ရထားဘီးနဲ့ 
ရထားလမ်းနဲ့ထိသံလည်းမကြားရဘူး။ အဲဒါနဲ့ အောက်ကို ငုံ့ကြည့်လိုက်တော့ တိမ်တွေပဲမြင်ရတယ်။ 
ထူးဆန်းလိုက်တာ။
သူ့ရထားက အတောင်ပံတွေနဲ့။

ယုယ
၅.၁၀.၂၀၂၁

ခဏခဏ ရထားမောင်းနေတဲ့အိပ်မက် မက်နေကျဆိုတော့ ကလေးမက်တာလည်း မဆန်းပါဘူး။
	 ‘’ဟုတ်လား .. မြေးရဲ့ အဘိုးအိပ်မက်ထဲမှာတော့ င့ါမြေးပါသားပဲ’’
သူ့အပြောကိုနားထောင်ပြီးမြေးဖြစ်သူ မျက်လုံးတွေလက်ခနဲဖြစ်သွားတယ်။
	 ‘’ဟုတ်လား ဘိုးဘိုး… သားက ဘာလုပ်နေတာလဲ သားတို့ဘယ်သွားနေတာလဲ’’
သူ့မြေးကိုခေါင်းကလေးကို ခပ်ဖွဖွပုတ်ပြီး 
	 ‘’မင်းက မင်းအဘွားကို လမ်းမှာတွေ့သမျှ မုန့်တွေ ၀ယ်ကျွေးခိုင်းဖို့ ပူဆာနေတာကွ
	 မင်းအဘွားက အဖိုးမမြင်အောင်သိမ်းထားတဲ့ အိတ်ထောင်ထဲက ပိုက်ဆံနဲ့
	 သားကို မုန့်ဝယ်ကျွေးနေတာတဲ့’’
မြေးလူလည်က အဘိုးပြောသမျှ လိုက်နားထောင်ပြီးမှ
	 ‘’ဟင် အဘိုးက ရထားမောင်းနေတာလေ သားတို့မုန့်ဝယ်စားတာ 
	 ဘယ်လိုလုပ်မြင်ရတာလဲ’’
လို့ ပြန်မေးတယ်။ သူ့မှာ မြေးဖြစ်သူကို အမေးကို ရယ်လိုက်ရတာဆိုတာမပြောနဲ့တော့။ 
	 ‘’ဟေ့ကောင် အိပ်မက်ပါဆို ကွာ မြင်ရတာပေါ့ မင်း ၀ယ်ကျွေးခိုင်းနေတာ
	 ရေခဲချောင်းတွေရော၊ ထန်းမြစ်တွေရော၊ ဆီးသီးတွေရောအစုံပဲကွ 
	 အဘိုးတောင် ဆီးသီး တလုံးနှိုက်မြည်းလိုက်သေးတယ်’’
သူ့အဖြေကို နားထောင်နေတဲ့မြေးဖြစ်သူက ပါးစပ်တပြင်ပြင်ဖြစ်သွားပြီး
	 ‘’ စားကောင်းလားဟင် အဘိုး’’
လို့ အထွန့်တက်ပြန်ရောလေ။ သူ့မှာ မနက်ဖြန်မနက်စောစောအော်ဒါအတွက် အရေးကြီးလို့
မပြီးပြီးအောင်လုပ်နေရပါတယ်ဆိုမှ မြေးတစ်ကောင် အမေးအမြန်းထူနေပြီလေ။ 
အိပ်မက်ဆိုတာ ကိုယ်လိုရာကို ဆွဲပြီးမက်တတ်ပေမယ့် ဇာတ်သိမ်းကတော့ ကိုယ်လိုရာ မသိမ်းတတ်ဘူးလေ။
တစ်ခါလေ အိပ်မက်ထဲမှာ သူ ရထားကြီးမောင်းနေပေမယ့် ရထားပေါ်မှာ ခရီးသည်တစ်ယောက်မှ မပါတာမျိုး၊ 
ရထားက ရှေ့ဆက်သွားစရာလမ်းမရှိတော့တာမျိုး ဒါမှမဟုတ် သူက ရထားကို ရေထဲမှာမောင်းနေတာ
မျိုး အစုံပါပဲလေ။ အင်းဒါပေမယ့် နောက်ဆုံးမှာတော့ မိန်းမက လေးနာရီ ထိုးနေပြီ ထထ ဆိုပြီးလာနှိုးတာနဲ့ပဲ 
အိပ်မက်က နိုးရတာတော့ နေ့တိုင်းပါပဲ။ 
။			   ။			   ။

	 မနက်စောစော လေးနာရီဆိုတာ တချို့လူတွေ အိပ်နေတုန်းဆိုပေမယ့် သူတို့လို ဈေးသမားတွေ
ကတော့ စတင်လှုပ်ရှားနေရပြီလေ။ ဈေးသမားတွေမှမဟုတ်ပါဘူး။ အရင် ရထားစက်ခေါင်းဘ၀တုန်း 
ကလည်း မနက်လေးနာရီဆိုတာ ရန်ကုန်ကနေ မန်းလေးကို ရထား ဆိုက်တဲ့ အချိန်ပေါ့။ မန္တလေးဘူတာကြီး 
ထဲမှာ ဈေးသည်၊ ဆိုက်ကားဆရာ၊ ကယ်ရီဆရာ တွေ ဆူညံနေအာင် ခရီးသည် လုရတဲ့ အချိန်ဆိုရင်လည်း 
မမှားဘူး။ သူတို့ရထားမောင်းတဲ့စက်ခေါင်းတွေအတွက်ကတော့ ခရီးတစ်ခု အဆုံးသတ်သွားတဲ့ မနက်ခင်း၊ 
အိမ်သူသက်ထားဆီ ၊ အိမ်ကမိသားစုဆီ ပြန်တဲ့ အချိန်ပေ့ါ့။ သူပြန်လာတဲ့အခါ  ကလေးတွေအတွက် ရန်ကုန်က 
အစားသောက်တစ်ခုမဟုတ်တစ်ခု ၀ယ်လာတတ်လို့ ကလေးတွေက သူပြန်လာချိန်ကို မျှော်နေကျပဲ။ အင်းလေ 
မနက်လေးနာရီဆိုတာ သူများတွေအိပ်မောကျ တဲ့အချိန်ဖြစ်ပေမယ့် သူ့ဘ၀မှာတော့ အမြဲလိုလို ခရီးစဉ်တစ်ခု 

